
Ushbu to‘plam O‘zbekiston Respublikasi Oliy ta’lim, fan va innovatsiyalar vazirining 2024-yil 27-
dekabrdagi 490-son buyrug‘i bilan oliy ta’lim tashkilotlari hamda ilmiy tashkilotlarda 2025-yilda
o‘tkaziladigan xalqaro va respublika miqyosidagi ilmiy anjumanlar, simpoziumlar, seminarlar va boshqa
ilmiy hamda ilmiy-texnik tadbirlar ro‘yxati 2-ilovasiga muvofiq tasdiglangan — 2025-yilda xalqaro
miqyosida o‘tkaziladigan ilmiy va ilmiy-texnik tadbirlar rejasi asosida Samargand davlat veterinariya
meditsinasi, chorvachilik va biotexnologiyalar universiteti Nukus filialida 2025-yil 13-noyabr kuni —
“Veterinariya meditsinasi va chorvachilikdagi dolzarb muammolar va ularning yechimlari”
mavzusida o‘tkazilgan Xalqaro ilmiy va ilmiy-texnik konferensiyasi materiallari asosida tuzilgan.

Konferensiyada, veterinariya sohasida faoliyat olib borayotgan universitet va filialarning professor-
o‘qituvchilari, ilmiy markazlarning va insitutlarning ilmiy xodimlari, doktorantlar, magistrantlar, iqtidorli
yosh tadqiqotchilarning ilmiy-tadqiqot ishlariga bag‘ishlangan maqolalar o‘rin olgan

To‘plamga kiritilgan maqolalar materiallarining to‘g‘riligi va haqqoniyligiga mualliflar mas’ul
hisoblanadi.

O’TKIR ENDOMETRIT KASALLIGIDA OKSITETRATSIKLIN PREPARATINING
AHAMIYATI

O’tegenova S.
Samargand davlat veterinariya meditsinasi, chorvachilik va biotexnologiyalar universisteti
Nukus filiali

Kirish. Qoramollarning reproduktiv kasalliklari ichida o’tkir endometrit kasalligi muhim
o’rinni egallaydi. U tug’rugdan keyingi davrda uchrab, bachadon shilliq qavatining yallig’lanishi
bilan kechadi. Bu kasallik sigirlarning sog’lom urug’lanish jarayonini izdan chiqarib, xo’jalikda
iqtisodiy zarar keltiradi.Endometritning asosiy sabablari — tug’ruq jarayonining uzayishi,
bachadon to’liq qgisqarmasligi, homila qismlarining ichkarida qolishi, gigiyenik sharoitning
buzilishi va immun tizimning sustlashishidir.Kasallikni 0’z vaqtida aniqlash va samarali davolash
— hayvonlarning naslga qaytish davrini qisqartirish hamda xo’jalik mahsuldorligini saqlashda
muhim ahamiyatga ega.

Kasallikning etiologiyasi va patogenezi: Endometritning rivojlanishida ko’p hollarda
Trueperella pyogenes, Escherichia coli, Streptococcus spp., Fusobacterium necrophorum kabi
bakteriyalar ishtirok etadi. Ushbu mikroorganizmlar bachadonga ko’pincha tug’ruq vaqtida yoki
undan so’ng kirib boradi. Sog’lom sigirlar organizmida immun tizim bunday infeksiyani yo’q qila
oladi, biroq immunitet sustlashgan hayvonlarda yallig’lanish surunkali shaklga o’tadi.

MSD Veterinary Manual (2024) ma’lumotlariga ko’ra, o’tkir endometrit tug’ruqdan keyin
21 kundan so’ng bachadondan yiringli yoki yiring-aralash shilimshiq suyuqlik ajralishi bilan
namoyon bo’ladi. Ayrim hollarda bu jarayon umumiy tana haroratining ko’tarilishi, sut ishlab
chiqarishning kamayishi bilan kechadi.

Davolashda oksitetratsiklinning ahamiyati:

Oksitetratsiklin — tetratsiklinlar guruhiga mansub keng ta’sir doirasiga ega antibiotik
bo’lib, gram-musbat va gram-manfiy bakteriyalarga qarshi samarali hisoblanadi.

2022-yilda intrauterin yo’li bilan qo’llanilganligi va oksitetratsiklinning bachadon
suyuqligida yuqori konsentratsiyaga erishgani, bu esa bakterial infeksiyani to’liq yo’qotganini
ta’kidlagan. Tadqiqotda 8 mg/kg dozada 3 kun davomida qo’llanganda yallig’lanish kamaygani
va sigirlarning hayz sikli tiklangani kuzatilgan.

Preparat bevosita bachadon ichiga yuborish yallig’langan to’qimalarda dori miqdorini
maksimal darajada to’plash imkonini beradi. Shu bilan birga, bu usul sistemik (mushak orasiga)
go’llanishga nisbatan tezroq natija beradi.

Profilaktika choralar. Endometritning oldini olishda sigirlarni toza va qulay sharoitda
saglash, tug’ruqdan keyingi gigiyenaga rioya qilish, to’g’ri oziglantirish, vitamin-mineral
qo’shimchalar berish muhim. Shuningdek, tug’ruqdan keyin veterinariya nazoratini kuchaytirish
orqali kasallikning erta bosqichda aniqlanishi va davolanishi ta’minlanadi.

Xulosa. O’tkir endometrit qoramollar orasida keng tarqalgan kasalliklardan biri bo’lib, u
hayvonlarning urug’lanish qobiliyatini kamaytiradi. Kasallikni davolashda oksitetratsiklin
antibiotigi yuqori samara beradi. Uning intrauterin qo’llanilishi yallig’lanishni tez kamaytiradi,
bakteriyalarni yo’qotadi va bachadon faoliyatini tiklaydi. Shu sababli, oksitetratsiklin
qoramollarda o’tkir endometritni davolashda eng samarali va xavfsiz vositalardan biri hisoblanadi.

